
GOUVÈNÈ CUOMO ANONSE NOUVO ANGA NAN AYEWOPÒ ÈNTÈNASYONAL 

ALBANY (ALBANY INTERNATIONAL AIRPORT) 
 

Yon Sant Antretyen Eta a ap finance ap Kreye 100 Dyòb nan Capital Rejyon 
 

Gade foto isit la 
 
 
Gouvènè Andrew M. Cuomo jodi a te anonse ouvèti yon nouvo anga antretyen ak 
reparasyon nan Albany International Airport nan Colonie, Konte Albany. Anga $4.2 
milyon an, ki jwenn pi fò bourad lajan nan yon sibvansyon Konsèy Devlopman 
Ekonomik Rejyonal la, pral sèvi CommutAir epi ap kreye apeprè 100 dyòb byen peye ak 
wo nivo teknik. 
 
“Albany International Airport se yon pati enpòtan nan rezo transpò a pou Capital Region 
an ak pi lwen, epi reyalizasyon pwojè sa a pral garanti li rete konpetitif pou lane kap vini 
yo,” te deklare Gouvènè Cuomo. “Envestisman Konsèy Rejyonal tankou sa a ap kreye 
dyòb, fè zònn lan vinn pi bon pou biznis epi bouste aktivite ekonomik atravè 
modènizasyon enfrastrikti transpò.” 
 
Anga 17.000 pye kare a gen ladann yon bilding pou biwo 3.500 pye kare, kare asfat, 
pakin ak lòt renovasyon. Travay sou pwojè a te kòmanse nan mwa jen 2014. 
 
Komisyonè Depatman Transpò Eta New York Matthew J. Driscoll te di konsa, 
“Gouvènè Cuomo ak Konsèy Rejyonal la te wè jan Albany International Airport 
endispansab pou kominote nou an epi envestisman yo a ap pote plis dyòb nan zòn lan 
ak plis posiblite pou vwayajè. CommutAir se yon adisyon ki byen vini nan rezo transpò 
Capital Region an.” 
 
Konstriksyon anga antretyen CommutAir la te posib grasa yon sibvansyon $3.8 milyon, 
ki fè pati inisyativ Konsèy Ekonomik Rejyonal pou Chanjman Gouvènè Cuomo a pou 
ankouraje devlopman ekonomik. Sibvansyon an te bay nan lane 2012 atravè pwosesis 
finansman sou baz konpetisyon. Se Albany County Airport Authority ki responsab pou 
balans lajan finansman pwojè a. 
 
James J. Barba, Koprezidan Konsèy Devlopman Ekonomik Capital Region epi 

Prezidan Direktè Jeneral Albany Medical Center, te di konsa, “Albany International 
Airport se youn nan kòdon sekirite enpòtan Rejyon nou an pou peyi a ak lemond. Li 
pèmèt nou transpòte moun ak machandiz lòt kote pou sipòte ekonomi nou an, epi li 
pèmèt nou rale biznis, moun kap fè biznis ak touris nan Rejyon an. Sipò Gouvènè a bay 
Ayewopò a atravè yon sibvansyon ki pèmèt konstriksyon yon nouvo anga la a, vinn bay 
plis boustè nan misyon Ayewopò a, epi li garanti kwasans ak vitalite pèmanan li. 
Antanke koprezidan Konsèy Devlopman Ekonomik Capital Region an, mwen vreman 
rekonesan pou sipò Gouvènè a bay enstalasyon enpòtan an.” 
 
Reveran Kenneth Doyle, Prezidan Albany County Airport Authority, te di konsa, 
“Nou toujou ap chèche antreteni yon anviwonman ki pral amelyore sèvis ayeryen epi 
kreye nouvo posiblite travay. Nou gen rekonesans anvè Gouvènè Cuomo pou bourad 
lajan an ki te yon eleman enpòtan nan desizyon CommutAir pou l chwazi Albany 
International Airport pou l mete katye jeneral gwo antretyen ak reparasyon li.” 
 
Kongrèsman Paul Tonko te di konsa, ”Mwen kontan anpil pou m tande gen plis 
devlopman nan Albany International – fwa sa ak agrandisman nan anga CommutAir la. 
Nouvo dyòb ak sèvis anplis yo kap vini ak envestisman sa pral gen yon enpak pozitif 
pandan lontan sou Capital Region an ak ekonomi li. Mwen remèsye Gouvènè Cuomo 
pou efò san rete li pou pote dyòb nan zòn lan epi m espere travay ak biwo li ansanm ak 
Konsèy Ekonomik Rejyon an pou garanti envestisman enpòtan tankou sa kontinye ap 
fèt nan kominote nou yo.” 
 
Senatè Neil Breslin te di konsa, “Espansyon pèmanan Albany International Airport la 
vin montre plis ankò kijan Capital Region an vin yon platfòm aktivite ekonomik pozitif. 
Envestisman nan enfrastrikti transpò nou an esansyèl pou rejyon nou an pou l ka 
kontinye rale epi kenbe dyòb e espansyon sa enpòtan nan sans sa.” 
 
Manm Asanble Phil Steck te di konsa, “Albany International Airport se yon kokenn 
sous komès isit nan Vil Kolonie, ak yon platfòm transpò esansyèl pou moun ki rete nan 
Capital Region an. Envestisman enfrastrikti sa yo pral kreye dyòb, bay ekonomi zòn lan 
yon boustè, epi ale nan avantaj vwayajè kote l ap bay yo plis posiblite lojman.” 
 
Egzekitif Konte Albany Daniel P. McCoy te di konsa, “Albany County International 
Airport se petèt premye ak pi ansyen ayewopò minisipal nan peyi a men li kontinye ap 
rale nouvo biznis epi plis pase 1.2 milyon pasaje te vwayaje atravè ayewopò a nan lane 
2014. Anons envestisman gouvènman federal la fenk fè pou remete sou pye tèminal ak 
twati a konbine ak anons nouvo anga antretyen ak reparasyon sa pral amelyore sant 
nou an epi pote dyòb. Mèsi Gouvènè Cuomo dèske w rekonèt enpòtans Albany 
International Airport pou rejyon an.” 
 
Sibvansyon eta a te pèmèt CommutAir double sayz antretyen li a epi pral pèmèt yo 
reyalize tyèk antetyen pi serye pase anvan. Depi lane 2014, CommutAire kreye apeprè 
100 dyòb epi li toujou ap anpwaye plis travayè. Konpayi a fòme anpwaye tou nan sant 
Albany an. 

Champlain Enterprises, Inc. kap asire vòl CommutAir yo, te opere anvan sa plizyè 
douzèn vol chak jou kap kite Albany epi te loje yon sant antretyen nan ayewopò a. 
Konpayi an te al relokalize nan Cleveland, apre sa li te deside tounen nan Albany 
International Airport nan lane 2014 ak vòl ak yon operasyon antretyen.  

